
1. Llenwch y bylchau yn y brawddegau yma:     

i. Be ......................................................................... (gwneud) nhw neithiwr? 

ii. ........................................................................... hi ddim yn bwrw glaw yfory. 

iii. Ydy’r tiwtoriaid yn deall Sbaeneg? ...................................................... (√)

iv. Dw i’n gwrando ................................................................ y radio bob nos.

v. Wnes i ......................................... byd o gwbl neithiwr, dim ond cysgu!

vi. Ydy John yn ................................................................................ (tal) na Jim?

vii. Faint o blant ................................................................ gen ti erbyn hyn?

viii. ................................ (troi) i’r chwith, yna cerddwch yn syth ymlaen.

ix. Fy hoff fwyd i ................................. pasta.

x. Dw i’n byw yn Llanilar ar hyn o ................................ .

2. Atebwch yr hysbyseb drwy sgwennu 75 gair am wyliau yng Nghymru. Does 
dim rhaid i chi ddeud y gwir. 

Cyngor Gwyliau / Holiday Advice
Lle aethoch chi?

Be oedd y peth gorau am eich gwyliau chi?

3. Darllenwch y darn yma ac atebwch y cwestiynau sy’n dilyn.

Gwyneth yn Codi Pres

Mae merch ddeuddeg oed o Blas Mynydd, Gwyneth Jones, wedi codi wyth 
cant o bunnoedd i achosion da dros y ddwy flynedd diwetha. Cododd Gwyneth 
y pres drwy wneud llawer o bethau gwahanol, yna rhoi hanner y pres i Oxfam, 
a’r hanner arall i ysgol yn Kenya. Mae’r ysgol yn Kenya wedi cysylltu â Gwyneth i 
ddweud diolch. Ydy, mae Gwyneth wedi bod yn brysur iawn!

Pam felly aeth merch ysgol ddeuddeg oed ati i godi’r pres yma? Wel, does gan 
ei theulu hi ddim teledu adre, ond darllenodd hi am be oedd Oxfam yn ei wneud 
ac am yr ysgol yn Kenya yn un o’r papurau dydd Sul. Roedd rhaid iddi hi wneud 
rhywbeth. Mi aeth hi i’r farchnad bob bore Sadwrn â stondin fach yn gwerthu 
cacennau a phethau ail-law. Roedd pobol yn hapus iawn i roi pres, meddai hi.

Wythnos diwetha, mi ddaeth llythyr o ysgol fach ger Makindu yn Kenya i ddeud 
diolch arbennig i Gwyneth am y pres. ‘Doedd gynnyn nhw ddim llawer o bethau 
yn yr ysgol, ond rŵan mae gynnyn nhw gyfrifiadur ym mhob dosbarth. Mae’n 
help iddyn nhw ddysgu Saesneg.’ meddai Gwyneth. ‘Gofynnodd pennaeth yr 
ysgol i mi fynd allan i Kenya i’w gweld nhw. Mi faswn i’n hoffi mynd un dydd, ond 
dw i ddim yn ddigon hen eto. Dw i isio mynd dros barc y Maasai Mara mewn 
awyren!’

Llongyfarchiadau i Gwyneth ar godi’r pres yma. Mae hi’n mynd i godi rhagor o 
bres i’r ysgol yn Kenya y flwyddyn nesa, i’w helpu nhw i brynu bws mini newydd. 
Pob lwc iddi hi!

i. Mae Oxfam wedi cael...
			   a)   £400.

			   b)   £800.

			   c)   £1,200.

			   ch) £2,000.

ii. Roedd Gwyneth yn gwybod am waith Oxfam trwy’r
			   a)   teledu.

			   b)   ysgol.

			   c)   we.

			   ch) papur newydd.

iii. Mi aeth Gwyneth i’r farchnad i werthu pethau...

			   a)    bob dydd.

			   b)    bob penwythnos.

			   c)    unwaith.

			   ch) o Kenya.

iv. Efo’r arian, talodd yr ysgol yn Kenya am...

			   a)    gyfrifiaduron.

			   b)    athro Saesneg.

			   c)    lyfrau.

			   ch) fws mini.

v. Fydd hi ddim yn mynd i Kenya rŵan, achos...

			   a)    mae hi ofn hedfan.

			   b)    does gynni hi ddim arian.

			   c)    mae hi’n rhy ifanc.

			   ch) mae hi’n rhy brysur.

4.  Sgwennwch baragraff personol am wyliau, e.e. lle roeddech chi’n mynd pan 
oeddech chi’n blentyn, eich gwyliau diwetha chi, eich gwyliau nesa chi, a lle fa-
sech chi’n hoffi mynd yn y dyfodol.

Gwaith cartref  |  Uned 21 Gwaith cartref  |  Uned 21

Gair gan y tiwtor

